
Sanandanaproktam Shivavidyamahimavarnanam

ஸநந்த³நப்ரோக்தம் ஶிவவித்³யாமஹிமாவர்ணநம்

ஸத்யவ்ரத: -
ஸநந்த³நாபூர்வமித³ம் ப்ரபஶ்ய ஜ்யோதி: கதா³சிந்ந விலோகிதம் ச ।
ந வா ஶ்ரிதம் கிஞ்சிதி³த³ம் வதா³ஶு லோகஸ்ய தத்த்வம் விதி³தம் த்வயா து ॥ 5॥
ஸநந்த³ந: -
ஶ்ரீபஞ்சாக்ஷரவித்³யயா ஸ்தி²ரமதிர்நித்யம் ஶிவாராத⁴கோ
ப⁴ஸ்மோத்³தூ⁴லிதவிக்³ரஹ: ஶ்ருதிலஸத்³பூ⁴தித்ரிபுண்ட்³ராங்கித: ।
த்யக்த்வா தே³வமுமாஸஹாயசரணத்⁴யாநாதிபூதோऽது⁴நா
கௌ³ரீநாத²பதா³ரவிந்த³ப⁴ஜநம் கர்தும் ப்ரயாதி த்⁴ருவம் ॥ 6॥
அயம் புண்யபுஞ்ஜஸ்வரூபோப்யபாபோ விகூ⁴தாதி⁴தாபோ விஶேஷேண த்³ரு’ஷ்ட: ।
அத்³ரு’ஷ்டம் ஸமுத்³பூ⁴தமேவாத்³ய ஸத்யம் கிமேதாத்³ரு’ஶாலோகநே ஶோகஶூகம்
॥ 7॥
அபாரரவிமண்ட³லப்ரகரமாலிகாஸந்நிப⁴ம்
ப்ரயாதி ஶிவமந்தி³ரம் ஸகலலோகஶோகாபஹம் ।
விலோகய விலோகய ஸ்மரஹரோருவித்³யாநிதி⁴ம்
புநர்நயநகோ³சர: கிமயமத்³ய பூ⁴யோ ந்ரு’ப ॥ 8॥
விபா⁴தி ஶிவவித்³யயா தரணிமண்ட³லஸ்யாப்யயம்
நிரோத⁴கதயா மிதோப்யமிதபா⁴நுமாலாயித: ।
இத³ம் க²லு மஹத்தரம் ப⁴வதி பா⁴க்³யமீஶார்சநா-
த³யம் ப⁴வதி ஶங்கரப்ரவணமாநஸ:ஸர்வதா³ ॥ 9॥
ஶிவார்சநப²லம் பரம் ப⁴வதி தாவதே³தாத்³ரு’ஶம்
ப்ரபூ⁴தப³ஹுபுண்யவாநயமுமாஸஹாயார்சக: ।
அயம் கு³ருரிதி ஶ்ருத: ஶிவபராயணாநாம் பரம்
ப்ரத³ர்ஶநமயம் கரோத்யநக⁴ஶைவமார்க³ஸ்ய கிம் ॥ 10॥
மஹாந் க²லு ஶிவார்சகோ பு⁴வநமண்ட³லாக²ண்ட³ல:

ஸநந்த³நப்ரோக்தம் ஶிவவித்³யாமஹிமாவர்ணநம்

ப்ரசண்ட³தரபாதகப்ரசலபர்வதாநாம் பவி: ।
கிமேவமித³மத்³பு⁴தம் ஶிவபதா³ம்பு³ஜாராத⁴நம்
மஹாக⁴வநபாவகம் ஸகலலோகஸந்தோஷத³ம் ॥ 11॥
ஸ யாதி ஶிவமந்தி³ரம் ஶிவபதா³ம்பு³ஜாராத⁴நா-
தி³ஹைதத³வலோகநாத்³ப⁴வதி புண்யராஶி:ஸ்தி²தா ।
ஸுகா²ம்பு³நிதி⁴ருத்தி²த: ஶிவஜநேஷ்டசந்த்³ரோத³யா-
த³ஹோ ப⁴வதி தே³ஹிநாம் ஶிவபதா³ர்சநம் புண்யத: ॥ 12॥
ஸ கிம் மம ஸகா² பிதா கிமுத ஸோத³ரோ வா ஹித-
ஸ்த்வயாபி ஶிவபூஜக:ஸக்ரு’த³வேக்ஷிதோ வா ப்⁴ரு’ஶம் ।
ப்ரயச்ச²தி கத²ம் ஸுரப்ரவரஶங்கராராத⁴க:
கத³ம்ப³வநபூ⁴ருஹோ ப⁴வதி து³ர்லபோ⁴ து³ர்லப:⁴ ॥ 13॥
அநேந ஜநநோத்தரம் ஶிவபதா³ம்பு³ஜாராத⁴நா-
த³வாப்தமதுலம் ஜக³த்³ப⁴வதி பா⁴க்³யமாநந்த³த³ம் ।
ப்ரயச்ச²தி கத²ம் ஸுரப்ரவரஶங்கராராத⁴க:
ஸ தேந ஶிவபூஜநம் புநரபாரபா⁴க்³யப்ரத³ம் ॥ 14॥
ஶிவவ்ரதரத:ஸதா³ ஶிவகதா²விசாரே ரத:
ஶிவப்ரவணமாநஸ: ஶிவகதா²நுமோத³ப்ரிய: ।
ஶிவம் வத³தி ஸந்ததம் ஶிவஶிவேதி நாம ஸ்மரந்
ஶிவம் ப⁴வதி பா⁴விதம் ஸுக்ரு’தராஶிபி: ⁴ கேவலம் ॥ 15॥
ஶிவம் ஸுக²கரம் பரம் வத³தி ஸாது⁴ வீரேஶ்வரம்
ஶிவம் ப⁴வதி சேதஸா கமலகுந்த³பி³ல்வீத³லை: ।
ஸமர்சயதி ஸாத³ரம் கி³ரிகுமாரிகாவல்லப⁴ம்
பரம் ஸ்வகுலதை³வதம் ஸததமேவ மேநே முதா³ ॥ 16॥
ஶ‍்ரு’ணோதி ஶிவவித்³யயா பரமுதா³ரகீர்திம் ஹரம்
மஹேஶ்வரமஹேஶ்வரேத்யமரஸார்வபௌ⁴மம் ஹ்ரு’தி³ ।
விசிந்த்ய புநராத³ராத் கநககேதகீசம்பகை:
கரோதி விகடார்சநம் ஸமபி⁴பூஜ்ய வீரேஶ்வரம் ॥ 17॥
அபாரஜலதா⁴ரயா ஶிரஸி சைகவீரேஶ்வரம்
சகார ஸுமுக²ம் முஹு:ஸ க²லு காலகாலார்சநே ।
சகார கரணம் வயோ விரத ஏவ ஸம்ஸாரதோ

யுவாபி யுவதீம் வதூ⁴மபி விஹாய தந்மாதரி ॥ 18॥
யதே³வ த⁴நமார்ஜிதம் விவித⁴ஶாஸ்த்ரவித்³யாத்மகம்
தத³ப்யக³ஸுதாபதிஸ்மரணகாரணம் கேவலம் ।
மநோऽபி ஶிவவித்³யயா பரமபாவநம் தஸ்ய வை
ப்ரயாதி ஶிவமந்தி³ரம் ஸுரக்ரு’தார்யடி³ண்டீ³ரவை: ॥ 19॥
ந தேந ஸுக²ஸாத⁴நம் ஶிவபதா³ம்பு³ஜாராத⁴நாத்
விபி⁴ந்நமபி நிர்மிதம் நியமதோऽத²வா நிஶ்சிதம் ।
ததே³வ ஸகலார்த²த³ம் பரமமுக்திதா³நக்ஷமம்
ந ஹாதுமபி வாஞ்சி²த ப்ரப³லஸங்கடேऽபி த்⁴ருவம் ॥ 20॥
॥ இதி ஶிவரஹஸ்யாந்தர்க³தே ஸநந்த³நப்ரோக்தம் ஶிவவித்³யாமஹிமாவர்ணநம்
ஸம்பூர்ணம் ॥
- ॥ ஶ்ரீஶிவரஹஸ்யம் । ஹராக்²ய: த்ரு’தீயாம்ஶ: । உத்தரார்த⁴ம் । அத்⁴யாய: 29। 5-

20॥

